
ARGYMHELLION

1.

Nodi cynnwys yr adroddiad sy’n adolygu blwyddyn gyntaf premiwm y Dreth Gyngor yn ystod
blwyddyn ariannol 2017/18 a hyd yn hyn am 2018/19.

AMRYWIOL OPSIYNAU

Ystyried yr opsiynau a ganlyn ac argymell i Gyngor Sir Ynys Mén (y Cyngor llawn) gynigion i
fabwysiadu:

Parhau gyda'r polisi, heb ei newid, a chynnal adolygiad pellach yn 2019/20 ar 6l biwyddyn lawn
bellach o weithredu’r polisi NEU

Penderfynu -

. a ddylid lleihau'r premiwm, a ddylai aros yr un fath ynteu gynyddu ac i ba lefelau canran?

. a ddylai'r premiwm aros yr un fath i eiddo gwag tymor hir ac ail gartrefi ynteu a ddylid
defnyddio gwahanol gyfraddau canran?

. a ddylid neilltuo canran uwch o’r incwm a godir o'r premiymau yn hytrach na chynyddu

incwm y Dreth Gyngor i gwrdd & chostau gwasanaeth cyffredinol?
. a ddylid cynnal ymgynghoriad cyhoeddus llawn.

Ystyried a ddylai arian ychwanegol y bydd y premiwm yn ei greu gael ei neilltuo i'r cynlluniau a
fwriadwyd i gynorthwyo prynwyr tro cyntaf, fel y gofynnodd y Pennaeth Gwasanaeth (Tai).

(Rhydd Atodiad A fanylion yr incwm a amcangyfrifir a fyddai'n berthnasol ar gyfer canrannau
premiwm gwahanol ar gyfer eiddo gwag tymor hir ac ail gartrefi).

Y RHESYMAU A'R CEFNDIR

Ar 10 Mawrth 2016, cytunodd y Cyngor llawn i wneud i ffwrdd ag unrhyw ostyngiadau a roddir i
anheddau gwag tymor hir ac anheddau a feddiannir o bryd i'w gilydd (a elwir yn ail gartrefi fel
arfer) a defnyddio y dreth gyngor uwch (a elwir yn bremiwm y Dreth Gyngor) i ddod i rym o 1
Ebrill 2017. Mae'r Cyngor llawn wedi gosod premiwm y Dreth Gyngor ar 25% o gyfradd safonol
y dreth gyngor i anheddau gwag tymor hir ac anheddau a feddiannir o bryd i'w gilydd (a elwir yn
ail gartrefi fel arfer).




(Rhydd Atodiad B fanylion y premiymau a ddefnyddir gan Awdurdodau eraill Cymru a
chynlluniau arfaethedig yn y dyfodol, lle gwyddys beth ydynt, a’'u canran berthnasol).

Datganodd y Cyngor llawn hefyd y dylai’r Pennaeth Swyddogaeth (Adnoddau) / Swyddog Adran
151 gynnal adolygiad o bremiymau’r Dreth Cyngor yn ystod 2018/19 ar 6l blwyddyn lawn gyntaf
o’'u gweithredu. Y rheswm am adolygiad o'r fath oedd -

» sefydlu a oedd y premiymau a bennwyd wedi cwrdd & nodau'r Pwyllgor Gwaith a'r Cyngor
llawn ac

* yn sgil hyn, a oedd angen amrywio neu ddiddymu lefelau’r premiwm a bennwyd pan fo'r
Cyngor Llawn yn gosod ei Dreth Gyngor am 2019/20 a

* pe pennid bod angen amrywio neu ddiddymu lefelau’r premiwm, byddai'r premiymau
diwygiedig yn dod i rym o 1 Ebrill 2019 ymlaen.

Caiff y Pwyllgor Gwaith ei atgoffa o nod Llywodraeth Cymru pan roes yr hawl i awdurdodau lleol
godi premiwm ar ben y gyfradd safonol - roedd yn arf i gynorthwyo awdurdodau lleol i: -

1. dod & chartrefi gwag tymor hir yn 6l i ddefnydd er mwyn darparu cartrefi saff, diogel a
fforddiadwy; a

2. cefnogi awdurdodau lleol i gynyddu'r cyflenwad o dai fforddiadwy a gwella cynaliadwyedd
cymunedau lleol.

Wrth ystyried p'un ai ddylid codi premiwm ai peidio, rhaid rhoi ystyriaeth i'r nodau hyn a hefyd i'r
angen penodol am dai a’r amgylchiadau penodol yng nghyswlit tai yn ardal yr Awdurdod. Ymhlith
y ffactorau a fu’'n gymorth i'r Cyngor llawn benderfynu a ddylid codi tal premiwm ai peidio roedd:-

» niferoedd a chanrannau anheddau gwag tymor hir neu ail gartrefi yn ei ardal;

» dosbarthiad anheddau gwag tymor hir neu ail gartrefi a thai eraill yn yr Awdurdod ac asesiad
0'u heffaith ar werthoedd eiddo mewn ardaloedd penodol;

effaith bosib ar economiau lleol a'r diwydiant twristiaeth;

patrymau galw am dai fforddiadwy a faint oedd ar gael;

effaith bosib ar y gwasanaethau cyhoeddus lleol a'r gymuned leol;

mesurau eraill sydd ar gael i'r Awdurdod i gynyddu'r cyflenwad tai a dod ag eiddo gwag yn 6l
i ddefnydd.

O ran goblygiadau ariannol o wneud i ffwrdd & disgowntiau a phennu premiymau, roedd yr
Awdurdod yn gallu cadw unrhyw gronfeydd ychwanegol a gynhyrchir trwy weithredu'r premiymau
i'w gwario fel y dymunai. Pasiwyd rheoliadau sylfaen drethu newydd gan Lywodraeth Cymru gan
wneud i ffwrdd &’r angen i addasu Grant Cynnal Refeniw'r Awdurdod yn sgil cynnydd yn sylfaen
y dreth. Gallai’r Awdurdod wario'r arian ychwanegol a gréir ganddo fel y dymunai, ond rhoes
Llywodraeth Cymru anogaeth i'r Awdurdod ddefnyddio unrhyw refeniw ychwanegol a gynhyrchir
i gynorthwyo i ddiwallu angen lleol am dai, yn unol & bwriadau polisi't premiymau.

O fod yn ymwybodol o fwriadau polisi'r premiymau, ym mis Chwefror 2017 cymeradwyodd y
Pwyllgor Gwaith bolisi i weithredu dau gynllun newydd i gynorthwyo prynwyr lleol cyntaf, a’u
hariannu o'r premiwm ychwanegol: -

a) grant i gynorthwyo prynwyr tro cyntaf i brynu ac adnewyddu cartref gwag; a
b) benthyciada ecwiti i gynorthwyo prynwyr tro cyntaf.




| ddechrau, roedd y polisi wedi'i gyfyngu i ardaloedd cyngor tref / cymuned penodedig, oedd a
niferoedd uchaf yr ail gartrefi a / neu nifer isaf y cartrefi ar brisiau tai chwartel isaf. Fodd bynnag,
oherwydd nifer fawr o ymholiadau gan brynwyr tro cyntaf cymwys oedd yn prynu o’r tu allan i'r
ardaloedd penodedig hyn, estynnwyd y cynllun ar draws Ynys Mén gan roi cyfleoedd cyfartal a
theg i bobl brynu cartref. (Penderfyniad gweithredol a gymerwyd gan yr Aelod Portffolio Tai a
Chefnogi Cymunedau, Chwefror 2018).

Wrth ystyried cyflwyno premiymau’r Dreth Gyngor, roedd y Pwyllgor Gwaith a'r Cyngor llawn yn
rhoi sylw dyledus i risgiau amlwg a grynhoir isod -

* Nid oedd data'r Dreth Gyngor ar anheddau gwag tymor hir ac ail gartrefi'n wedi’'u diweddaru'n
rheolaidd ers i'r Cyngor llawn osod polisi na fyddai unrhyw ostyngiadau’n cael eu rhoi ar gyfer
y cyfryw anheddau. Mae'r Dreth Gyngor safonol lawn yn daladwy ar y cyfryw anheddau.
Sefydlodd adolygiad a gynhaliwyd yn 2015 gan gwmni cyfeirio credyd oedd yn gwirio’u
cofnodion gyda chofnodion y Cyngor fod gan 22% i 25% o anheddau gwag tymor hir neu ail
gartrefi ar gofnodion y Dreth Gyngor risg canolig i uchel o fod yn cael eu meddiannu fel unig
neu brif breswylfa unigolyn. Ni ellir codi premiwm y Dreth Gyngor ar y cyfryw eiddo ac, felly,
roedd perygl y gellid gorliwio amcangyfrifiad o’r incwm ychwanegol a gynhyrchir;

+ A fyddai cynnydd yn y perchnogion sy’n gwrthod neu'n methu a thalu premiwm y Dreth
Gyngor?

* A fyddai cynnydd yn nifer y perchenogion sy’n osgoi premiwm y Dreth Gyngor wrth, er
enghraifft, drosglwyddo defnydd i drethi busnes, gan newid o ail gartrefi i dai gwag tymor hir,
ceisio marchnata'r eiddo i'w werthu neu ei rentu i hawlio eithriad, honni y caiff yr annedd ei
meddiannu neu newid unig a phrif breswylfa?

+ A fyddai hyn yn arwain at ostyngiad yng Nghofrestr y Dreth Gyngor eiddo domestig h.y.
sylfaen y dreth?

+ Afyddai hyn yn cael effaith ar enw da'r Cyngor?

+ Afyddai hyn yn arwain at gynnydd yn nifer yr apeliadau a'r heriau cyfreithiol?

+ Sut fyddai hyn yn cael effaith ar y diwydiant twristiaeth lleol?

Wrth sefydlu a yw'r premiymau a bennwyd wedi cwrdd & nodau'r Pwyllgor Gwaith a'r Cyngor
llawn, rhoddir ystyriaeth lawn i'r risgiau amlwg a nodwyd.

A YW'R PREMIYMAU A BENNWYD WEDI CWRDD A NODAU’R PWYLLGOR GWAITH A'R
CYNGOR LLAWN?

A. Oranyddau gynllun newydd a sefydlwyd i gefnogi prynwyr tro cyntaf am y ddwy flynedd,
2017/18 a 2018/19 - neilltuwyd £170,000 bob blwyddyn i'r Cynlluniau Tai Gwag o'r incwm
ychwanegol a godwyd o godi'r premiwm (cyfanswm o £340,000 hyd yn hyn). Oherwydd y
cyllid cyfyngedig sydd ar gael a bod y galw am y Grant Adnewyddu Cartrefi Gwag ar gyfer
prynwyr Tro Cyntaf yn well na’r disgwyl, mae lansiad y cynllun Benthyciadau Ecwiti wedi’i
ohirio.

Adeg ysgrifennu'r adroddiad hwn, roedd 7 eiddo wedi dod yn 6l i ddefnydd, gyda 7 arall yn
cael eu hadnewyddu ar hyn o bryd. Erbyn diwedd Rhagfyr 2018, y disgwyl yw y byddir yn
dod a 18 eiddo gwag yn 6l i ddefnydd ac, felly, bydd y cynllun hwn wedi cefnogi 18 prynwr
tro cyntaf ar draws Ynys Mon i brynu eu cartref eu hunain. Ceir tystiolaeth i ddangos bod
y cynllun wedi cwrdd &'i amcanion yn yr ystyr -

» ei fod wedi cynorthwyo prynwyr tro cyntaf i ddod yn berchenogion cartref sy'n
fforddiadwy iddyn nhw yn eu hardal o'u dewis;

+ gwnaed y defnydd gorau o'r stoc dai sy'n bodoli eisoes trwy ddod & thai gwag tymor
hir y mae angen gwneud gwelliannau iddynt, sef tai sy’n ddolur i lygad cymdogion, yn
0l i ddefnydd,;

 eifod yn rhoi gwerth ychwanegol trwy gefnogi mentrau bach i ganolig lleol ac yn rhoi
manteision cymunedol eralill.




(Rhydd Atodiad C, a baratowyd gan y Pennaeth Gwasanaeth (Tai) ddadansoddiad manylach
o effaith y cynlluniau penodol hyn).

B.

Pa incwm gododd premiwm y Dreth Gyngor o'i gymharu &'r gyllideb a osodwyd?
Am 2017/18 -

Ar 1 Ebrill 2017, (dyddiad cyflwyno premiwm y Dreth Gyngor), rhoddwyd y premiwm ar
2,307 o ail gartrefi. Rhoes hyn incwm, net o eithriadau, o £761,552 adeg y bilio blynyddol
am flwyddyn ariannol 2017/18. Erbyn 31 Mawrth 2018, roedd premiwm ar 2,212 o all
gartrefi gan roi incwm, yn net o eithriadau, o £781,144 am flwyddyn ariannol 2017/18.
Roedd hwn yn gynnydd mewn incwm o 2.6% yn ystod y flwyddyn ariannol gyntaf.

Ar 1 Ebrill 2017 (dyddiad cyflwyno premiwm y Dreth Gyngor), rhoddwyd y premiwm ar 694
0 eiddo gwag tymor hir. Rhoes hyn incwm, net o eithriadau, o £211,255 adeg bilio
blynyddol am flwyddyn ariannol 2017/18. Erbyn 31 Mawrth 2018, roedd premiwm ar 610
0 eiddo gwag tymor hir, gan roi incwm, yn net o eithriadau, o £167,911 am flwyddyn
ariannol 2017/18. Roedd hyn yn ostyngiad mewn incwm o 20.5% yn ystod y flwyddyn
ariannol gyntaf.

Adeg v bilio blynyddol, rhoes hyn gyfanswm yr incwm yn £972,807 a godwyd o bremiwm
y Dreth Gyngor ond, erbyn diwedd y flwyddyn, am y flwyddyn ariannol £949,055 oedd
cyfanswm yr incwm a godwyd o bremiwm y Dreth Gyngor. Erbyn diwedd chwarter 2
2018/19, cafwyd gostyngiad pellach o £26,302 ym mhremiwm y Dreth Gyngor a godwyd
am 2017/18, gan ostwng yr incwm a ragamcenir am y flwyddyn gyntaf i £922,753. Mae
hyn yn ostyngiad cyffredinol o0 5.2%yn ystod 18 mis mewn perthynas a'r flwyddyn ariannol
gyntaf.

O ystyried y risgiau amlwg a nodwyd o oramcangyfrifo'r incwm a ddaw o bremiymau’r Dreth
Gyngor, gosodwyd cyllideb o £564,000 am 2017/18. Felly, roedd gwarged o £385,055 ar
31 Mawrth 2018 (£383,130 ar 6l caniatau am ddarpariaeth dyledion drwg). Roedd
gostyngiad sylweddol yn yr incwm a ddaw o eiddo gwag tymor hir yn ystod y flwyddyn, gan
olygu eu bod, mewn gwirionedd, yn cael eu meddiannu ac, felly, ni ellid defnyddio premiwm
y Dreth Gyngor.

Fodd bynnag, gellir dod i'r casgliad bod yr incwm a godir o bremiwm y Dreth Gyngor yn
unol & disgwyliadau ac yn llawer mwy na'r incwm a ddarparwyd yn y gyllideb, gan fod y
gyllideb a osodwyd yn adlewyrchu amcangyfrif mwy gofalus yn seiliedig ar y risgiau amlwg
a nodwyd. Dylid nodi bod erydiad o fymryn dros 5% wedi digwydd hyd at chwarter 2
2018/19, o ran incwm 2017/18 a ddaw o bremiwm y Dreth Gyngor.

Am 2018/19 -

Cafwyd cynnydd cyfartalog o 4.8% yn lefel y Dreth Gyngor am 2018/19 gan roi incwm
disgwyliedig o bremiwm y Dreth Gyngor 0 £993,660 (yn seiliedig ar y ffigurau ar 31 Mawrth
2018). Adeg bilio blynyddol am 2018/19, cyfanswm yr incwm a godwyd o bremiwm y Dreth
Gyngor oedd £1,097,504 (£881,628 ar gyfer ail gartrefi a £ 215,876 ar gyfer tai gwag tymor
hir).

Erbyn diwedd yr ail chwarter am 2018/19, roedd yr incwm a ddaw o bremiymau ar ail
gartrefi wedi cynyddu i £898,098 (cynnydd o 1.9% erbyn diwedd chwarter 2 o'r hyn oedd
yn y bilio blynyddol) ond roedd yr incwm o dai gwag tymor hir wedi gostwng i £194,828
(gostyngiad o 9.8% erbyn diwedd chwarter 2 o'r hyn oedd yn y bilio blynyddol). Mae hyn
yn rhoi cyfanswm incwm y Dreth Gyngor o £1,092,926, swm a ragamcenir 0'r premiwm ar
ddiwedd chwarter 2 2018/19 - gostyngiad o0 0.4% erbyn diwedd chwarter 2 o'r hyn oedd yn
y bilio blynyddol am 2018/19.




Fodd bynnag, ar 6l caniatau ar gyfer y cynnydd o 4.8% yn y Dreth Gyngor am 2018/19,
mae hyn yn dal i fod yn gynnydd o 10% yn yr incwm a gynhyrchir o bremiymau’r Dreth
Gyngor am 2018/19 o'i gymharu & 2017/18. Ar ddiwedd chwarter 2 roedd premiymau ar
2,627 o all gartrefi a 697 ar eiddo gwag tymor hir.

£648,492 yw'’r incwm a gyllidebwyd o bremiwm y Dreth Gyngor ac a ganiateir yn y gyllideb
am 2018/19. Ar ddiwedd Chwarter 2, ceir gwarged rhagamcanedig o £418,132, (£416,041
ar 6l caniatau am ddarpariaeth dyledion drwg) sydd hefyd yn ystyried yr addasiad at ei
lawr am 2017/18 sydd wedi digwydd yn 2018/19.

Felly, mae incwm a ddaw o bremiwm y Dreth Gyngor yn parhau i fod yn unol &
disgwyliadau. Mae nifer yr eiddo gwag tymor hir y mae premiwm arnynt, a’r incwm a ddaw
yn eu sgil, yn anwadal i ryw raddau wrth i bobl symud i mewn ac allan o’r eiddo ac, o bosib,
gyflawni'r nod o ddod ag eiddo o'r fath yn 61 i ddefnydd.

Fodd bynnag, mae incwm a ddaw o bremiwm y Dreth Gyngor o ran ail gartrefi'n fwy
sefydlog ac wedi cynyddu. Byddai hyn yn awgrymu nad yw premiwm y Dreth Gyngor o
25% ar ail gartrefi wedi lleihau eu niferoedd at ei gilydd (ond gweler hefyd adran CH yr
adroddiad hwn) ac nid yw'n ymddangos bod cael gosod premiwm y Dreth Gyngor ar 25%
o'r Dreth Gyngor safonol wedi cael effaith ar hyblygrwydd y refeniw posib a gynhyrchir.

C. A fu cynnydd mewn perchnogion oedd yn gwrthod neu’n methu talu Premiwm y
Dreth Gyngor am 2017/18?

Ar 30 Medi 2018, mae £13,988 yn ddyledus fel premiwm y Dreth Cyngor sydd heb ei dalu
am 2017/18, gan roi cyfradd casglu o 98.5% mewn perthynas &'r premiwm a godir am
2017/18. (Mae hyn yn cymharu'n ffafriol &'r gyfradd casglu am 2016/17, y flwyddyn
ariannol ddiwethaf cyn cyflwyno’r premiwm, oedd & chyfradd casglu 0 98.4% ar 30 Medi
2017). Parhau heb eu casglu y mae’r costau adennill o £4,415 am gyfrifon lle'r oedd y
premiwm yn ddyledus am 2017/18.

Nid oes unrhyw dystiolaeth i awgrymu, o ran premiwm y Dreth Gyngor, fod pobl, yn
gyffredinol, wedi gwrthod neu wedi methu talu premiwm y Dreth Gyngor ar wahan i
achosion unigol. Cyflwynwyd tair apél i Dribiwnlys Prisio Cymru, gyda phob un ohonynt yn
mynd o blaid yr Awdurdod (yn bennaf ynghylch materion yr unig neu’r brif breswylfa a’r
ymdriniaeth ag anecsys), gydag ychydig iawn o achosion o anhawster wrth dalu'r
premiwm. Cyflwynodd y Cyngor llawn bolisi rhyddhad y Dreth Gyngor yn 0l disgresiwn ar
gyfer yr achosion hyn, gan ddynodi dosbarth penodol o annedd lle ceir gwelliannau
parhaus mewn perthynas & rhai anheddau gwag dynodedig penodol lle na fyddai premiwm
y Dreth Gyngor yn berthnasol.

CH. A fu cynnydd mewn perchenogion oedd yn osgoi taliadau premiwm y Dreth Gyngor
e.e. trosglwyddo i drethi busnes, honni fod yr annedd honno'n cael ei meddiannu,
ceisio marchnata'r eiddo i'w werthu neu ei rentu er mwyn hawlio eithriad ac ati?

Dangosir lefel yr eithriadau a roddwyd yn Atodiad CH. Rhoddir manylion nifer yr eithriadau
sy'n berthnasol ar hyn o bryd (ar ddiwedd chwarter 2 2018/19). Mae hyn (yn ol nifer) yn
5% o ail gartrefi y nodir ar hyn o bryd y gellir rhoi premiwm arnynt a 4% o dai gwag yn y
tymor hir y nodir ar hyn o bryd y gellir rhoi premiwm arnynt. Yn ariannol, mae hyn wedi
golygu colli £25,738 o incwm premiwm am 2017/18 a £32,306 am 2018/19. Dengys
tystiolaeth fod perchnogion yn wirioneddol marchnata neu'n ceisio rhentu eiddo drwy'r
sianeli arferol.




O ran y risg bosib o drosglwyddo i gyfraddau busnes (a, thrwy hynny, hawlio'r rhyddhad
trethi busnesau bach), dengys dadansoddiad o Ddisgrifiad Categori Arbennig — Tai
Gwyliau ar Osod (hunanarlwyo) y Swyddfa Brisio bod 141 o eiddo wedi trosglwyddo i'r
Rhestr Drethu o'r Dreth Gyngor yn y cyfnod 1 Ebrill 2017 i 1 Ebrill 2018 h.y. eiddo lle'r oedd
premiwm y Dreth Gyngor wedi bod yn berthnasol (o ran sylfaen y dreth, mae hyn yn
ostyngiad cyfwerth & 151 o eiddo band D). Dylid nodi hefyd bod dynodiad ar gyfer trethi
busnes llawer o'r rhain wedi’i ddyddio’n 6l hyd at 6 blynedd.

| fod yn gymwys fe tai gwyliau, rhaid i'r trethdalwr brofi i'r Swyddog Prisio bod yr annedd
ar gael i'w gosod am 140 diwrnod &’i bod wedi’i gosod mewn gwirionedd am 70 diwrnod
mewn cyfnod o0 12 mis. Yn ariannol, mae hyn wedi golygu colli incwm premiwm o £50,329
am 2017/18 a £54,412 am 2018/19. Dylid nodi hefyd bod colled ychwanegol o incwm
safonol y Dreth Gyngor ar gyfer y cyfryw eiddo yn £198,611 yn 2017/18 a £217,649 yn
2018/19. Bydd y rhai sy'n gwneud y symudiad hwn yn gorfod talu costau gwastraff
masnachol ar yr annedd gan na chaiff ei ddosbarthu fel cartref mwyach.

Y mater anoddach yw trethdalwyr sy'n hawlio fod yr annedd yn cael ei meddiannu, neu
gofnodion y Cyngor eu hunain yn dangos hynny, ond ei bod, mewn gwirionedd, yn ail
gartref. Ers 1 Ebrill 2017 hyd at 30 Medi 2018 cafwyd cynnydd o 14% yn nifer yr anheddau
y mae premiwm arnynt ac y tybir eu bod yn ail gartrefi. Mae'r Awdurdod yn parhau i
adolygu'r categori hwn gan ei fod o'r farn nad yw pob eiddo sy'n ail gartref yn talu'r
premiwm. Awgrymodd dadansoddiad diweddar o eiddo yn Nhrearddur a Rhosneigr, er
enghraifft, y byddai o leiaf 50 eiddo’n debygol o fod mewn sefyllfa lle gellid rhoi premiwm
arnynt (lle'r oedd gennym gyfeiriadau bilio o i fiwrdd) a gellid bod 100 arall y gellir rhoi
premiwm arnynt.

O ganlyniad i hyn, mae'r Awdurdod yn bwriadu cynnal adolygiad treigl o'r Ynys gyfan dros
y ddwy i dair blynedd nesaf i bennu prif breswylfa'r perchennog. Bydd yn gwneud hynny
gan ddefnyddio’i adnodd ychwanegol ei hun a delir o'r premiwm a hefyd gan ddefnyddio
partner o’r sector preifat sy'n defnyddio data credyd, setiau data eraill sydd ar gael yn
fasnachol a dull gweithredu sy'n seiliedig ar dystiolaeth i bennu pa eiddo sy'n fwyaf tebygol
o fod y brif breswylfa a, thrwy hynny, nodi pa achosion sy'n wahanol i gofnodion cyfredol
y Cyngor.

Rhydd Atodiad D ddadansoddiad fesul cyngor tref / cymuned o nifer yr anheddau y rhoddir
premiwm arnynt, wedi'i rannu rhwng ail gartrefi ac eiddo gwag tymor hir a bandiau y Dreth
Gyngor ar ddiwedd Chwarter 2 2018/19.

A fu gostyngiad yn sylfaen y Dreth Gyngor?

Pan osododd y Pwyllgor Gwaith ei sylfaen y dreth am 2018/19 ar 27 Tachwedd 2017, fe
wnaeth hynny yn unol &'r rhestr brisio dyddiedig 31 Hydref 2017. Yn yr un modd, bydd yn
gosod sylfaen y Dreth Gyngor am 2019/20 ar restr brisio dyddiedig 31 Hydref 2018 . Pe
byddid yn trosglwyddo eiddo o’r Dreth Gyngor i drethi Annomestig, byddai nid yn unig yn
lleihau'r incwm a ddaw o'r premiwm ond byddai hefyd yn gostwng sylfaen y dreth
gyffredinol.

Gallai unrhyw ostyngiad sylweddol yn sylfaen y dreth fod yn dystiolaeth i ddangos fod
Trethdalwyr y Cyngor yn newid o'r dreth gyngor i drethi annomestig. Gwelwyd gostyngiad
bychan o 0.07% yn sylfaen y dreth a osodwyd at ddibenion gosod treth am 2018/19 o'i
gymharu & sylfaen y dreth am 2017/18. Er hynny, wrth gyfrifo elfen bremiwm sylfaen y
dreth a roes gynnydd rhagamcanedig 0 9.88%, nid oedd yn ddigonol i oresgyn symudiadau
eraill yn sylfaen y dreth, megis cael gwared ag eiddo, gostyngiadau bandiau, cynnydd
mewn disgowntiau neu eithriadau ar gyfer person sengl.




DD.

Yn ystod 2018/19, caiff symudiadau yn sylfaen y drethi ei fesur bob chwarter ac, o fis 7
ymlaen, bob mis. 550.75 oedd sylfaen drethi a gyfrifwyd gan y Pwyllgor Gwaith ar gyfer yr
elfen premiwm am 2018/19 ac, erbyn diwedd Chwarter 2 (30 Medi 2018), cyfrifir mai
588.89 fydd hwn (cynnydd o 6.5%).

30,222.56 oedd sylfaen y dreth a gyfrifwyd gan y Pwyllgor Gwaith am 2018/19 ar gyfer yr
elfen o sylfaen drethu nad yw'n bremiwm ac, erbyn diwedd Chwarter 2 (30 Medi 2018)
cyfrifir bod hwn yn 30,278.49 - (cynnydd o0 0.2%) .

Erbyn diwedd Chwarter 2 (30 Medi 2018), amcangyfrifir bod y sylfaen drethu gyffredinol a
osodwyd am 2018/19 wedi cynyddu 0.3% o 30,773.31 i 30,867.38.

Rhaid cyflwyno rhywfaint o rybudd o ran y ffigurau hyn gan fod rhagdybiaethau sylweddol
wedi'u gwneud yng nghyswillt y cyfrifiad hwn i gymryd i ystyriaeth yr addasiadau a ragwelir
mewn debyd a ddaw i mewn yn ystod misoedd y flwyddyn sy'n weddill a darpariaeth
dyledion drwg ychwanegol a allai fod yn ofynnol, a allai fod yn wahanol pan gyfrifir sylfaen
y dreth wirioneddol. Dadansoddir isod symudiadau yn sylfaen y dreth am 2018/19 (ac
eithrio’r elfen premiwm) rhwng y cyfnod 1 Ebrill 2018 a 30 Medi 2018, sy'n dangos y
meysydd symud yn seiliedig ar eiddo sydd cyfwerth & Band D gwirioneddol -

Disgrifiad Cyfwerth
a Band D
Eiddo newydd — band yn cynyddu — ailagor cyfrifon +204
Cael gwared &’r eiddo — band yn gostwng -91
Meddiannaeth newydd +1,987
Hen feddiannaeth -2,012
Cyfanswm Addasiadau Debyd Gros +88
Gostyngiad i'r anabl -6
Eithriadau -102
Disgownt i Eiddo -2
Disgownt Personol +55
Disgownt a ddiffinnir yn Lleol -1
Cyfanswm Addasiadau Debyd Net -56
Cyfanswm Addasiadau Net +32

Gostyngodd yr adolygiad o Ddisgownt Person Sengl, a gwblhawyd ym mis Gorffennaf
2018 ,y disgownt personol a ddyfarnwyd i 57 eiddo sydd cyfwerth & Band D. Pe na bai
adolygiad o'r fath wedi'i gynnal, byddai sylfaen y dreth wedi gostwng 23 eiddo sydd
cyfwerth & Band D, sef 0.07%. Mae adolygiadau o eithriadau a disgowntiau eiddo’n
parhau.

A yw premiymau wedi llwyddo i ddod ag eiddo gwag tymor hir ac ail gartrefi yn 61 i
ddefnydd a chynyddu'r cyflenwad o dai fforddiadwy a gwella cynaliadwyedd
cymunedau lleol?

Nid yw premiymau’r Dreth Gyngor hyd yn hyn wedi llwyddo i ddod ag eiddo gwag tymor
hir ac ail gartrefi yn 61 i ddefnydd yn yr ardaloedd sydd & niferoedd uchaf yr ail gartrefi a /
neu niferoedd isaf y cartrefi ar brisiau tai chwartel isaf ac, o ganlyniad, nid ydynt wedi
gwella cynaliadwyedd cymunedau lleol yn y cyfryw ardaloedd. Fel yr amlygwyd yn rhan A
o'r adroddiad hwn, roedd nifer uchaf yr ymholiadau gan brynwyr tro cyntaf cymwys oedd
yn prynu yn gysylltiedig & phrynu eiddo o'r tu allan i'r ardaloedd hyn.

Mae'n ymddangos bod perchnogion eiddo yn y cyfryw ardaloedd yn barod i gwrdd & chost
ychwanegol y premiwm ar ei lefel gyfredol.




E. A yw premiymau wedi cael effaith ar y diwydiant twristiaeth lleol?

Ymddengys nad oes fawr ddim effaith neu effaith nad oes modd ei fesur.

B -

Pa opsiynau eraill wnaethoch chi eu hystyried a beth oedd eich rhesymau dros eu
gwrthod ac/neu ddewis yr opsiwn hwn?

Mae hwn yn adroddiad sy'n cynnal adolygiad o benderfyniad polisi ac, er y rhestrir opsiynau, nid
argymbhellir unrhyw opsiwn penodol i Aelodau'r Pwyllgor Gwaith ei gynnig i'r Cyngor llawn.

C - Am ba reswm y mae hwn yn benderfyniad i’r Pwyllgor Gwaith?

Datgan prif ddeddfwriaeth mai penderfyniad i'r Cyngor llawn yw polisi'r dyfodol o ran premiymau’r
Dreth Gyngor. Gofynnir i'r Pwyllgor Gwaith ystyried yr opsiynau a restrir a chynghori ar gamau
gweithredu priodol.

CH - A yw’r penderfyniad hwn yn gyson &’r polisi a gymeradwywyd gan y Cyngor llawn?

Nod Llywodraeth Cymru, wrth roi pwerau i awdurdodau lleol yng Nghymru i godi tal premiwm ar y
Dreth Gyngor, oedd y byddai'r pwerau hyn yn cynorthwyo awdurdodau lleol i ddod & chartrefi gwag
tymor hir yn 61 i ddefnydd i ddarparu cartrefi saff, diogel a fforddiadwy ac i gynorthwyo awdurdodau
lleol i gynyddu'r cyflenwad o dai fforddiadwy a gwella cynaliadwyedd cymunedau lleol. Mae hyn
yn gyson a nodau a blaenoriaethau'r Cyngor.

D - A yw’r penderfyniad hwn o fewn y gyllideb a gymeradwywyd gan y Cyngor?

Mae'r awdurdodau lleol yn cadw'r refeniw ychwanegol a gynhyrchir o godi premiwm y Dreth
Gyngor i'w wario fel y dymunant, ond mae Llywodraeth Cymru yn annog awdurdodau i ddefnyddio
unrhyw refeniw ychwanegol a gynhyrchir i helpu’r angen lleol am dai, yn unol & bwriadau polisi'r
premiymau.

DD - Gyda phwy wnaethoch chi ymgynghori? Beth oedd eu sylwadau?

1 | Y Prif Weithredwr / Tim Arweinyddiaeth Strategol) | Sylwadau wedi eu cynnwys yn yr

(mandadol) adroddiad

Cyllid / Adran 151 (mandadol) Awdur yr Adroddiad

Swyddog Cyfreithiol / Monitro (mandadol)

Adnoddau Dynol (AD)

Eiddo

Technoleg Gwybodaeth Cyfathrebu (TGCh)

Sgriwtini

Aelodau Lleol

O ONOOO|ARWIN

Unrhyw gyrff allanol / eraill

E -

Risgiau ac unrhyw gamau lliniaru (os yn berthnasol)

Economaidd

Gwrthdlodi

Trosedd ac Anhrefn

Amgylcheddol

Cydraddoldeb

NO|OAWIN|EF

Cytundebau Canlyniad

Arall

F-

Atodiadau:

Atodiad A
Atodiad B
Atodiad C
Atodiad CH
Atodiad D




FF - Papurau Cefndir (cysylltwch os gwelwch yn dda gydag awdur yr Adroddiad am unrhyw
wybodaeth bellach):

Adroddiad i'r Cyngor llawn iddo’i ystyried 10 Mawrth 2016

Deddf Cyllid Llywodraeth Leol 1992 fel y'i diwygiwyd gan Adran 7 Ddeddf Tai (Cymru) 2014
Rheoliadau Treth Gyngor (Eithriadau rhag Symiau Uwch) ( Cymru) 2015

Gorchymyn Treth Gyngor (Anheddau Eithriedig) 1992

Canllawiau Statudol gan Lywodraeth Cymru ar Weithredu Premiymau’r Dreth Gyngor ar
Gartrefi Gwag Tymor Hir ac Ail Gartrefi yng Nghymru Rhagfyr 2015




INCWM YCHWANEGOL PREMIWM - PREMIUM ADDITIONAL INCOME

ATODIAD/APPENDIX A

Eiddo
Dwelling

Nifer /
Total

Cyfateb
Band D
Equivalent

Premiwm Ychwanegol / Additional Premium (%)

25%

30%

35%

40%

50%

60%

75%

100%

Tai Gwag / Empty Homes

697

655

£186,709

£224,051

£261,393

£298,735

£373,419

£448,102

£560,128

£746,838

Llai lleihad i 80% o’r Sail
y Dreth y Gyllideb a
98.5% raddfa gasglu /
Less reduction to 80%
Budget Tax base and
98.5% Collection Rate

-£39,582

-£47,499

-£55,415

-£63,332

-£79,165

-£94,998

-£118,747

-£158,330

Cyfanswm / Total

£147,127

£176,552

£205,978

£235,403

£294,254

£353,104

£441,381

£588,508

Ail Dai
Second Homes

2,627

2,766

£788,455

£946,146

£1,103,837

£1,261,528

£1,576,910

£1,892,293

£2,365,366

£3,153,821

Llai lleihad i 80% o’r Sail
y Dreth y Gyllideb a
98.5% raddfa gasglu /
Less reduction to 80%
Budget Tax base and
98.5% Collection Rate

-£167,152

-£200,583

-234,013

-£267,444

-£334,305

-£401,166

-£501,4584

-£668,610

Cyfanswm / Total

3,324

3,421

£621,303

£745,563

£869,824

£994,084

£1,242,605

£1,491,127

£1,863,908

£2,485,211




ATODIAD/APPENDIX B

Canrannau Premiynau Cynghorau Cymru / Welsh Councils Premiums Percentages (statswales.gov.wales)

2017 — 2018 2018 — 2019
Name / Enw Tai Gwag Hirdymor / Ail Dai / Tai Gwag Hirdymor / Ail Dai /
Long Term Empty Second Homes Long Term Empty Second Homes
Ynys Mén/Isle of Anglesey 25% 25% 25% 25%
Gwynedd 0% 0% 50% 50%
Conwy® 0% 0% 0% 0%
Dinbych/ Denbigh®@ 0% 0% 50% 0%
Fflint / Flint 50% 50% 50% 50%
Wrecsam / Wrexham 50% 50% 50% 50%
Ceredigion 25% 25% 25% 25%
Powys 50% 50% 50% 50%
Penfro /Pembroke® 0% 50% 0% 50%

Nid yw gweddill Cynghorau Cymru yn codi premiwm /
All remaining Welsh Councils do not charge premiums.

® O 1 Ebrill 2019 bydd Cyngor Conwy yn codi premiwm o 100% ar dai gwag hirdymor a 25% ar ail dai. /
From 1 April 2019 Conwy Council will be charging a premium of 100% on long term empty homes and 25% on second homes.

® O 1 Ebrill 2019 bydd Cyngor Dinbych yn codi premiwm o 50% ar ail dai. /
From 1 April 2019 Denbigh Council will be charging a 50% premium on second homes.

® O 1 Ebrill 2019 bydd Cyngor Penfro yn codi premiwm o 25% ar eiddo gwag hirdymor. /
From 1 April 2019 Pembrokeshire Council will be charging a premium of 25% on long term empty property.




ATODIAD C

CYNGOR SIR YNYS MON

Adroddiad i Pwyllgor Gwaith
Dyddiad:
Pwnc: Benthyciadau ecwiti ar gyfer prynwyr tro cyntaf a

Grantiau Tai Gwag a gyllidir drwy bremiwm y dreth
gyngor ar Dai Gwag ac Ail Gartrefi.

Aelod(au) Portffolio: Cynghorydd A Mummery

Pennaeth Gwasanaeth: | Ned Michael

Awdur yr Adroddiad: Gwenda Owen - Swyddog Tai Gwag
Rhif Ffon: Est 2283

E-bost: gwendaowen@ynysmon.gov.uk
Aelodau Lleol: Pawb

A — Argymhelliad/Argymhellion a Rheswm/Rhesymau

1. Body Pwyllgor Gwaith yn cymeradwyo parhad y Polisi.

2. Bod y Pwyllgor Gwaith yn cymeradwyo parhau y cyllid i gyflawni’r polisi.

3 Bod y Pwyllgor Gwaith, oherwydd y rhestr aros, yn ystyried cynyddu lefel y cyllid sydd
ar gael i'r cynllun. Mae'r adroddiad hwn yn gofyn am £340,000 ychwanegol ar gyfer y
ddwy flynedd nesaf er mwyn cynyddu nifer yr ymgeiswyr y gellir eu cynorthwyo.

Rhesymau
Mae tystiolaeth i ddangos bod y cynllun wedi cyflawni ei amcanion o ran

o eifod wedi cefnogi prynwyr tro cyntaf i ddod yn berchnogion ar gartrefi y gallent eu
fforddio ac mewn ardaloedd o’u dewis nhw.

¢ bodydefnydd gorau wedi'i wneud o’r stoc dai presennol drwy ddod 4 thai a fu'n wag
am gyfnod hir ac angen ei adnewyddu yn 6l i ddefnydd, sydd yn aml iawn wedi bod
yn amharu ar gymdogaethau.

¢ mae’n darparu gwerth ychwanegol drwy gefnogi mentrau bach a chanolig ac mae’n
darparu buddion cymunedol eraill.

Cefndir

Yn dilyn y newidiadau deddfwriaethol a wnaed gan Ddeddf Tai (Cymru) 2014, rhoddwyd
pwerau dewisol i Awdurdodau Lleol gael codi premiwm ar ail gartrefi ac eiddo gwag tymor
hir a hynny fel ffordd o’'u cynorthwyo nhw i ddod ag eiddo a fu'n wag am gyfnod hir yn &l i
ddefnydd er mwyn sicrhau tai diogel a fforddiadwy a chynyddu’r lefelau o dai fforddiadwy a
gwneud cymunedau’n fwy cynaliadwy.




Cymeradwyodd y Pwyllgor Gwaith bremiwm y Dreth Gyngor o 25% ar eiddo a fu'n wag am
gyfnod hir ac ail gartrefi. Ym mis Chwefror 2017, fe wnaethant hefyd gymeradwyo polisi ar
gyfer gweithredu dau gynllun newydd er mwyn cefnogi prynwyr tro cyntaf lleol, i'w gyllido
o’r premiwm ychwanegol:-

a) Granti helpu prynwyr tro cyntaf brynu ac adnewyddu ty gwag; a
b) Benthyciadau ecwiti er mwyn helpu prynwyr tro cyntaf.

Ar y cychwyn, roedd y polisi wedi'i gyfyngu i ardaloedd cyngor cymuned penodol, a oedd
a'r nifer uchaf o ail gartrefi a / neu y nifer isaf o gartrefi am brisiau tai chwartel isaf. Fodd
bynnag, o ganlyniad i nifer uchel yr ymholiadau gan brynwyr tro cyntaf cymwys a oedd yn
prynu o’r tu allan i’r ardaloedd penodol hynny, cafodd y cynllun ei ymestyn ledled Ynys Mon
gan ddarparu cyfleoedd cyfartal a theg i brynu tai. (Penderfyniad Gweithredol a wnaed gan
y Deilydd Portffolio Tai a Chefnogi Cymunedau, Chwefror 2018).

Cyllido’r Cynllun

Mae’r siart isod yn darparu gwybodaeth am yr incwm ychwanegol a gasglwyd o ganlyniad i
godi premiymau ychwanegol a’r dyraniad a ddefnyddiwyd i gyllido’r Cynllun.

Cyfnod Incwm Ychwanegol o Cyllid a Cyllid a

ganlyniad i Bremiwm y Dreth | ddyrannwyd ddyrannwyd ar

Gyngor i’r Cynlluniau gyfer Swyddog
Tai Gwag Ail Gartrefi Tai Gwag Tai Gwag

Tymor Hir Cynorthwyol

2017 — 2018 £167,910 £781,144 £170,000 £35,000
2018 - 2019 £215,876 £881,628 £170,000 £35,000
Cyfanswm £383,786 £1,662,772 £340,000 £70,000

Cyfanswm y refeniw ychwanegol a gasglwyd dros y cyfnod o ddwy flynedd yw £2,005,882
ac, o'r figwr hwn, mae 16.95% wedi’i fuddsoddi yn y cynllun er mwyn cefnogi prynwyr tro
cyntaf Ynys Mén.

O ganlyniad i'r cyllid cyfyngedig sydd ar gael a’r ffaith bod y galw am y Grant Adnewyddu
Tai Gwag ar gyfer Prynwyr Tro Cyntaf yn uwch na’r disgwyliad, mae lansiad y cynllun
Benthyciadau Ecwiti wedi cael ei ohirio.

Y “Grant Adnewyddu Tai Gwag ar gyfer Prynwyr Tro Cyntaf”’

Darparodd y cynllun hwn grant o hyd at £20,000 ar gyfer prynwyr lleol tro cyntaf sy’n prynu
eiddo sydd wedi bod yn wag yn y tymor hir ac sydd angen ei adnewyddu. Mae eiddo sydd
angen eu trin fel arfer yn rhai rhatach er mwyn adlewyrchu’r gwaith sydd angen ei wneud
ac, felly, maent yn fwy fforddiadwy i brynwyr tro cyntaf. Bydd y grant ar gyfer, ond nid wedi
ei gyfyngu i, dalu am osod system wres ddigonol, ail-wefru, gwaredu tamprwydd, gosod
cegin neu ystafell ymolchi newydd, darparu ffenestri a drysau newydd, inswleiddio, ail-
gyflunio’r tu mewn y ty i'w wneud yn addas ar gyfer bywyd modern a phlastro a gwaith
cyffredinol cysylltiedig.




Galw — Mae’r cynllun wedi bod yn boblogaidd & phrynwyr tro cyntaf, gyda’r galw yn fwy na’r
cyllid sydd ar gael fel a welir yn y siart isod:-

Dadansoddiad o’r ymholiadau a’r ceisiadau am grant prynwyr tro
cyntaf

Nifer y ceisiadau a gymeradwywyd 13
Nifer y ceisiadau sy’'n disgwyl i'r pryniant gwblhau 5
Nifer ar y rhestr aros petai cyllid ychwanegol ar gael cyn i'r 12
pryniant gael ei gwblhau

Nifer yr ymholiadau anghymwys 12

Mae’r rhai sy’n derbyn y grant yn gwerthfawrogi'r cynllun ac yn canmol ymdrechion y
Cyngor i gefnogi pobl leol i brynu ty am y tro cyntaf.

Dywedodd un cwpwl ifanc: “Diolch i'r grant, rydym wedi gallu prynu ein ty cyntaf i'r teulu.
Roedd yn rhaid i ni gynilo yn galed am flaendal ar yr un pryd & thalu rhent. Deg diwrnod ar
6l symud i mewn fe ddaethom &’n babi newydd adref i'n cartref hyfryd, cynnes a modern.
Mae’n gynllun grét.”

Gwariant a Ragwelir a Gwir Wariant 1 Tachwedd 2017 i 20 Gorffennaf 2018

Gwariant Ymrwymedig (Gwerth y ceisiadau a gymeradwywyd) £239,533
Ymrwymiad a amcangyfrifir i dalu am y ceisiadau sydd i ddod £100,000
Cyfanswm Gwariant Arfaethedig £339,533
Cyfartaledd grant a ddyfarnwyd £18,425

Gwir wariant fel ar 20.7.18 £ 99,812
Cyfanswm cyfraniad y prynwyr tro cyntaf eu hunain £35,563

Cyfartaledd cyfraniad y prynwyr tro cyntaf £2,735.61

Eiddo a gafodd eu dychwelyd i ddefnydd

Fel ar 23 Gorffennaf 2018, mae saith eiddo wedi eu dychwelyd i ddefnydd, gyda saith arall
yn cael eu trin ar hyn o bryd.

Erbyn diwedd Rhagfyr 2018, rhagwelir y bydd 18 o dai gwag wedi eu dychwelyd i ddefnydd
ac, felly, bydd y cynllun hwn wedi cefnogi 18 o brynwyr tro cyntaf ar draws Ynys Mén i allu
prynu ty eu hunain. Ar gyfartaledd, roedd eiddo wedi bod yn wag am gyfnod o 720 diwrnod.
Lleoliad yr Eiddo sydd wedi’'u Hadnewyddu

Mae’r map isod yn dangos lleoliad y tai gwag sydd un ai wedi eu hadnewyddu neu a fydd
yn cael eu hadnewyddu o ganlyniad i’r cynllun.

Fforddiadwyedd

Cydnabyddir fod fforddiadwyedd yn rhwystr allweddol i allu bod yn berchen ar gartref.
Cynhyrchodd y Swyddfa Ystadegau Cenedlaethol (ONS) erthygl ar fforddiadwyedd tai
prynwyr tro cyntaf yng Nghymru a Lloegr yn 2017 a oedd yn cynnwys dadansoddiad o
brisiau tai ac enillion darpar brynwyr tro cyntaf ynghyd & phrisiau prynu ac incwm prynwyr
tro cyntaf blaenorol.

Roedd yr adroddiad yn dangos bod prynwyr tro cyntaf yng Nghymru a Lloegr, ar gyfartaledd,
yn gwario 4.3 gwaith yn fwy na’u hincwm gros blynyddol ar brynu eiddo gyda morgais, i fyny
0 4.2 yn 2016. Roedd y cymarebau yn is mewn awdurdodau lleol yng Nghymru ac yn Ynys
Mén, roedd y cyfartaledd rhwng 2.70 a 3.99 fel a welir yn Ffigwr 2 dros y dudalen.




Ffigwr 2. Cymarebau fforddiadwyedd prynu 2017

Affordability ratio 2
(Total number of areas = 348)

1 Data for 1sles of Scilly have been suppressed because of a low population count.
Source: UK Finance; Office for National Statistics

Office for National Statistics licensed under the Open Government Licence v.3.0.
Contains OS data © Crown copyright 2018

Graphic created by the GIS and Mapping Unit, ONS Geography

Dangosodd dadansoddiad o gymhareb incwm/morgais ymgeiswyr am grantiau prynwyr tro
cyntaf bod 5 o’r 14 o geisiadau a dderbyniwyd ychydig yn uwch na’r uchafswm o 3.99 a
roedd pedwar ychydig yn is na’r isafswm.

FfIgWI‘ 3 Mortgage/Income ratio of First Time Buyer Grant
Applicants on the Isle of Anglesey

First Time Buyers

Mae’r erthygl ONS yn nodi nad yw’r cymarebau fforddiadwyedd ar gyfer prynu ty prynwr tro
cyntaf yn dangos yr ar-gostau rheolaidd sy’n gysylltiedig & bod yn berchen ar dy am y tro
cyntaf ar 6l ei brynu. Er enghraifft, nid ydynt yn dangos a yw canran yr incwm sy’n cael ei
wario ar daliadau morgais yn is yng Nghymru ac felly nid yw’n glir a oes rhaniad daearyddol
ran perchnogaeth tai yn gyffredinol yn ogystal & fforddiadwyedd prynu ty.




Cyfartaledd incwm aelwyd yr ymgeiswyr am grant oedd £33,326. O’r pum ymgeisydd oedd
a chymhareb incwm/morgais uwch na 3.99, disgynnodd y cyfartaledd incwm i £26,916 a
hynny’n bennaf gan fod pedwar yn geisiadau gan bobl sengl yn hytrach na cheisiadau ar y
cyd. Mae hyn yn dangos bod ymgeiswyr sengl yn gwario cyfran uwch o’u hincwm ar y
morgais a bod ganddynt lawer llai o incwm i'w wario ar y gost o fod yn berchen ar dy.

Tymor y Morgais

Yn draddodiadol, mae prynwyr tai wedi cymryd morgeisi 25 mlynedd ond mae prisiau tai
uwch a phrofion fforddiadwyedd tynnach wedi gwthio benthycwyr a broceriaid i ffafrio
morgeisi am gyfnodau hirach. Yn 6l yr Halifax, mae prynwyr tro cyntaf yn troi yn gynyddol
at forgeisi 35 mlynedd oherwydd po hiraf yw tymor y morgais, rhataf yn y byd yw'r ad-
daliadau gan eu bod wedi rhannu dros fwy o fisoedd. Fodd bynnag, bydd cost cyffredinol y
benthyciad yn uwch gan y bydd yr ymgeisydd yn talu llog am gyfnod hirach.

Cyfartaledd y tymor morgais ar gyfer ymgeiswyr grant oedd 32.07 mlynedd fel a welir yn
figwr 4 isod. Mae hyn yn dangos fod prynwyr tro cyntaf yn Ynys Mén sydd wedi elwa o’r
cynllun grant hwn wedi gorfod cynyddu tymor eu morgais er mwyn prynu'r eiddo ac y
byddant, felly, yn talu mwy am y benthyciad gan y byddant yn talu llog am gyfnod hirach.

Mortgage Term
Ffigwr 4 2R

Term (Years)

Blaendaliadau

Cynilo i sicrhau blaendal ar dy yw un o’r rhwystrau mwyaf ar gyfer gallu bod yn berchen ar
dy. Mae darparu brynwyr tro cyntaf sydd & blaendaliadau llai yn llai tebygol o gael eu
cymeradwyo ar gyfer morgais, ac felly’n llai tebygol o brynu cartref. Mae prisiau is y tai sydd
angen eu hadnewyddu wedi galluogi prynwyr tro cyntaf ar incwm isel i allu cynilo yn ddigonol
er mwyn gallu rhoi’r 5% i 10% angenrheidiol i sicrhau’r eiddo.




Roedd pump o’r ymgeiswyr am grant wedi derbyn rhan neu’r cyfan o’r blaendal gan aelod
o’r teulu, gan ddangos ymhellach vy trafferthion y mae prynwyr tro cyntaf yn eu hwynebu
wrth geisio cynilo i gael blaendal.

Ffigwr 5 Percentage of Deposit Paid

Buddion Ychwanegol y Cynllun
Mae’r cynllun yn darparu buddion ychwanegol:-
Gwell effeithlonrwydd ynni

Ar Ol cwblhau’r gwaith adnewyddu, fe amcangyfrifir y bydd mesurau a fydd yn gwella’r
lefelau effeithlonrwydd ynni, e.e. boeler effeithiol, deunydd inswleiddio a drysau a ffenestri
(graddfa EPC D ac uwch) wedi cael eu gosod yn dros 95% o’r eiddo, gan olygu y bydd
costau ynni yn is i'r perchnogion. Yn ogystal, mae’r holl eiddo wedi eu gwella a'u
moderneiddio, gan olygu llai o gostau cynnal a chadw i'r perchnogion yn y dyfodol ac y bydd
gwerth y ty wedi cynyddu o ganlyniad. Gallai hyn helpu’r rhai hynny a fydd, yn y dyfodol,
angen symud i eiddo mwy addas petai eu sefyllifaoedd yn newid gan y bydd ganddynt fwy
o ecwiti y gallent ei ryddhau. (Byddai’'n rhaid ad-dalu’r grant yn llawn petai’r eiddo yn cael ei
werthu o fewn pum mlynedd i ddyddiad cwblhau’r gwaith a gefnogwyd gan y grant.

Creu incwm i fusnesau lleol

Mae tri deg pump o fusnesau bach/canolig wedi elwa o waith sydd wedi’i greu gan y cynllun
— tri deg o Ynys Mdén a phump o Wynedd. Mae hyn yn dangos gwerth ychwanegol gan fod
y £340,000 o gyllid grant nid yn unig wedi cefnogi prynwyr tro cyntaf ond mae wedi’i
fuddsoddi ymhellach yn yr economi leol gan ddarparu cyfleoedd gwaith i bobl leol.

Ymbhellach, dywedodd un arwerthwr tai lleol “Mae nifer o dai yn yr ardal leol wedi elwa yn
allanol o Gynllun Atgyweirio Grwp. Fodd bynnag, yn fewnol, maent angen eu trin yn gyfan
gwbl — ail-wefru, gwres canolog, diweddaru ystafelloedd ymolchi / ceginau. Mae tai a oedd
yn ddeniadol i landlordiaid masnachol yn unig yn y gorffennol bellach yn denu prynwyr tro
cyntafi allu cystadlu am y tai hyn a’u troi yn gartrefi. Cynllun bach sydd & manteision mawr!”




Arall

Drwy alluogi prynwyr tro cyntaf i brynu eu ty cyntaf yn yr ardal y maent yn dymuno byw
ynddi, maent yn gallu aros yn eu cymunedau ac yn agos at rwydweithiau teuluol, sydd yn
hynod bwysig i deuluoedd ifanc sydd yn aml yn dibynnu ar eu teuluoedd am gymorth gyda
gofal plant.

Mae’r gwelliant i gyflwr ac ymddangosiad allanol yr eiddo yn gwella’r gymuned ac yn gwella
stoc dai preifat ar yr Ynys.

Bydd gwerthwyr eiddo yn elwa yn anuniongyrchol o'r cynllun gan fod tai sydd angen eu trin
yn gallu bod yn anoddach i'w gwerthu. Gall y ffaith bod grant ar gael fod o gymorth i eiddo
gael eu gwerthu.

Cyfleoedd i Bobl Ifanc fod yn Berchen ar Dai

Yn 6l y Swyddfa Ystadegau Genedlaethol (ONS), gwelwyd gostyngiad yn nifer yr oedolion
ifanc sy’n berchen ar dai. Roedd bron i hanner y rhai hynny rhwng 20 a 24 yn byw gyda’i
rhieni yn 2015 o gymharu ag un rhan o bump o bobl ifanc rhwng 25 a 29 oed.

Fe wnaeth canran yr oedolion ifanc sy’n berchen ar eu tai eu hunain ostwng o 55% yn 1996
i 30% yn 2015 ar gyfer pobl rhwng 25 a 29 oed; ac 0 68% i 46% ar gyfer rhai rhwng 30 a 34
oed.

Dangosodd dadansoddiad o gyfeiriadau presennol yr ymgeiswyr am grant fod 8 yn byw
gyda’u rhieni, roedd 5 yn byw yn y sector rhent preifat ac 1 yn byw mewn llety dros dro.
Nododd y rhai hynny yn y sector rhent preifat y byddai eu taliadau morgais un ai yr un peth
neu’n is na’r rhent yr oeddent yn ei dalu ar hyn o bryd ac mai dyna’r rheswm pam eu bod
yn prynu eu ty eu hunain. Bu hyn o gymorth i sicrhau bod gan y rhai hynny ar incwm isel
fwy o incwm i'w wario.

CASGLIADAU AC ARGYMHELLION

Mae’r cynllun wedi bodloni ei amcanion allweddol o ddod & thai gwag yn 6l i ddefnydd tra’n
cefnogi prynwyr tro cyntaf i gael eu troed ar yr ysgol eiddo.

Mae poblogrwydd y cynllun yn amlwg wrth i'r galw fod yn llawer uwch na’r cyllid sydd ar
gael. Argymhellir, felly, y dylai’r Cyngor ystyried cynyddu’r cyllid sydd ar gael ar gyfer y
cynllun ac ymchwilio i gyfleoedd am gyllid allanol ar gyfer y cynllun. Yr argymhelliad yw
dyrannu £340,000 yn ychwanegol yn ystod y ddwy flynedd nesaf.




B — Pa opsiynau eraill wnaethoch chi eu hystyried a beth oedd eich rhesymau dros eu
gwrthod ac/neu ddewis yr opsiwn hwn?

C — Am ba reswm y mae hwn yn benderfyniad i’r Pwyllgor Gwaith?

Er mwyn sicrhau bod y polisi yn parhau i fod & chymeradwyaeth a chefnogaeth lawn y Pwyllgor
Gwaith.

CH — A yw’r penderfyniad hwn yn gyson &’r polisi a gymeradwywyd gan y Cyngor
llawn?

Cytunodd y Pwyllgor Gwaith, ym mis Mawrth 2016 i ddefnyddio ei bwerau dewisol i godi
premiwm y Dreth Gyngor ar anheddau a oedd wedi bod yn wag yn y tymor hir ac ail gartrefi o
1 Ebrill 2017. Cytunodd y Pwyllgor Gwaith fuddsoddi yn y Cynlluniau ym mis Chwefror 2017.

D — A yw’r penderfyniad hwn o fewn y gyllideb a gymeradwywyd gan y Cyngor?

Bydd y cynlluniau yn parhau i gael eu cyllido drwy ddefnyddio’r arian ychwanegol a gesglir
drwy bremiwm y Dreth Gyngor ar Dai Gwag ac Ail Gartrefi.

DD - Gyda phwy wnaethoch chi ymgynghori? Beth oedd eu sylwadau?

1 | Prif Weithredwr / Uwch Dim Arweinyddiaeth
(UDA) (mandadol)

Cyllid / Adran 151(mandadol)

Cyfreithiol / Swyddog Monitro (mandadol)

Adnoddau Dynol (AD)

Eiddo

Technoleg Gwybodaeth Cyfathrebu (TGCh)

Caffael

Sgriwtini

Aelodau Lleol

Unrhyw gyrff allanol eraill

Economaidd

Gwrthdlodi

Trosedd ac Anhrefn

Amgylcheddol

Cydraddoldebau

Cytundebau Canlyniad

Arall

2
3
4
5
6
7
8
8
9
E — Risgiau ac unrhyw gamau lliniaru (os yn berthnasol)
1
2
3
4
5
6
7
F

- Atodiadau:

Dim

FF - Papurau Cefndir (cysylltwch os gwelwch yn dda gydag awdur yr Adroddiad am
unrhyw wybodaeth bellach):

Canllawiau Gweithredu Premiymau’r Dreth Gyngor ar Gartrefi Gwag Hirdymor ac Ail Gartrefi
yng Nghymru — Llywodraeth Cymru, lonawr 2016

Polisi ar y cymorth sydd ar gael i brynwyr tro cyntaf lleol a ariennir o Bremiwm y Dreth Gyngor
ar dai gwag ac ail gartrefi




ATODIAD / APPENDIX CH

AIL GARTREFI — EITHRIADAU /

Dosbarthiadau Diffiniad Nifer

Eiddo

Dosbarth 1 Eithriad ar gyfer anheddau sy’n cael eu marchnata fel rhai 7
ar werth: amser cyfyngedig am flwyddyn

Dosbarth 2 Eithriad ar gyfer anheddau sy’n cael eu marchnaa fel rhai 2
ar osod : amser cyfyngedig am flwyddyn

Dosbarth 3 Eithriad ar gyfer anexsau sy’n ffurfio rhan, neu sy’'n cael 4
eu rttrin fel rhan o’r prif anedd

Dosbarth 4 Eithriad ar gyfer anheddau, fyddia’n unig neu brif 3
breswylfa rhywun os na fyddent yn preswylio mewn llety’r
Lluoedd Arfog

Dosbarth 5 Eithriad ar gyfer safleoedd carafannau ac angorfeydd 3
cychod

Dosbarth 6 Eithriad ar gyfer cartrefi tymhorol lle y gwaherddir byw 84
ynddynt ar hyd y flwyddyn

Dosbarth 7 Eithriad ar gyfer anheddau sy’n gysylltiedig & gwaith 46

CYFANSWM 149

TAl GWAG HIRDYMOR — EITHRIADAU /

Dosbarthiadau Diffiniad Nifer

Eiddo

Dosbarth 1 Eithriad ar gyfer anheddau sy’n cael eu marchnata fel rhai 21
ar werth: amser cyfyngedig am flwyddyn

Dosbarth 2 Eithriad ar gyfer anheddau sy’n cael eu marchnaa fel rhai 4
ar osod : amser cyfyngedig am flwyddyn

Dosbarth 3 Eithriad ar gyfer anexsau sy’n ffurfio rhan, neu sy’n cael 1
eu trin fel rhan o’r prif anedd

Dosbarth 4 Eithriad ar gyfer anheddau, fyddia’'n unig neu brif 0
breswylfa rhywun os na fyddent yn preswylio mewn llety’r
Lluoedd Arfog

CYFANSWM 26




AIL DAI / SECOND HOMES

ATODIAD / APPENDIX D

Cyngor Tref / A B C D E F G H | | Cyfanswm /
Cymuned — Town / Total
Community Council

Aberffarw 2| 14 8 9 6 3 1] 0] O 43
Amlwch 27| 22| 14| 18] 19 5 0] 0| O 105
Biwmares/Beaumaris 3 7] 22| 56| 26| 18 8| O 1 141
Bodedern 3 2 1 3 2 2 0] 0| O 13
Bodffordd 4 4 6 4 2 1 0] 0] O 21
Bodorgan 0 9| 11 8 7 5 1 1 1 43
Bryngwran 3 2 4 4 2 0 0] 0] O 15
Caergybi/Holyhead 72| 38| 23| 12 3 2 1] 0] O 151
Cwm Cadnant 1 3 4 2| 14| 12| 12| 2| 6 56
Cylch y Garn 3 8 7 8| 11 5 3 11 0 46
Llanbadrig 10| 15| 28| 26| 16 4 1] 1] O 101
Llanddaniel 0 4 2 7 0 0 0] 0| O 13
Llanddona 3 6 6| 10 8 9 3 1 1 47
Llanddyfnan 0 2 4 6 0 1 1] 0 1 15
Llaneilian 5 2| 12| 20 9 4 O] 1| O 53
Llanerchymedd 3 5 6 0 2 0 0| 0| O 16
Llaneugrad 11 2 0 4 6 1 0]l 0] O 24
Llanfachraeth 2 1 0 1 1 1 0] 0| O 6
Llanfaelog 7| 19| 89| 78| 75| 44| 30| 6| O 348
Llanfaethlu 1 2 6 8 7 2 5/ 0| O 31
Llanfair Mathafarn 12 7| 34| 8| 64| 16 7 0 0 225
Eithaf

Llanfairpwligwyngyll 1 3 1 4 8 2 1] 0] O 20
Llanfair yn Neubwll 0] 16 4 5 2 2 2| 0] O 31
Llanfihangel Ysceifiog 0 5 7 7 5 2 2| 0] O 28
Llangefni 15 9 7 8 4 3 0] 0| O 46
Llangoed 1 7] 18] 21| 12 5 2| 3] 0 69
Llangristiolus a 4 3 1 4 1 4 0| 0| O 17
Cherrigceinwen

Llanidan 3 4 9 5 1 1 2 0 0 25
Mechell 6 8 7 6 4 2 1/ 0] O 34
Moelfre 6 7] 19| 71| 25 6 1| 0] O 135
Penmynydd 2 1 8 5 1 1 1 0 0 19
Pentraeth 10| 15| 19| 10 5 3 3] 1| 0 66
Porthaethwy/Menai 8 8| 21| 17| 17 6 2| 0 1 80
Bridge

Rhoscolyn 4 3] 11| 15| 16| 14 71 2| 2 74
Rhosybol 3 2 2] 11 6 0 0] 0] O 24
Rhosyr 2| 13| 15| 25| 10 7 1 1] 0 74
Trearddur 6| 18| 75| 64| 61| 44| 23| 11| 3 305
Tref Alaw 0 2 1 3 7 2 0] 0| O 15
Trewalchmai 2 1 0 6 1 0 0 0 0 10
Y Fali/Valley 3 5| 13 8 6 7 0| 0] O 42
CYFANSWM / TOTAL | 248 | 304 | 525 | 664 | 472 | 246 | 121 | 31| 16 2,627




ATODIAD / APPENDIX D
TAlI GWAG HIRDYMOR / LONG-TERM EMPTY PROPERTY

Cyngor Tref/Cymuned A B C D E F G | H | | Cyfanswm
- Town/Community Total
Council

Aberffarw 4 2 1 2 1 0 0] 0] O 10
Amlwch 4| 15 8 3 3 1 0] 0] O 34
Biwmares/Beaumaris 2 2 5 7 2 3 2| 0| O 23
Bodedern 3 3 1 3 1 0 0] 0] O 11
Bodffordd 1 2 0 2 1 0 0] 0] O 6
Bodorgan 0 2 1 3 2 1 0] 0] O 9
Bryngwran 2 1 2 1 0 1 1] 0] O 8
Caergybi/Holyhead 48| 25| 14 5 3 0 0] 0] O 95
Cwm Cadnant 2 2 2 0 3 4 0] 2] 0 15
Cylch y Garn 1 1 3 5 1 2 0] 1] 0 14
Llanbadrig 6 6 6 7 3 0 3] 0] 0 31
Llanddaniel 1 3 2 0 1 0 0] 0] O 7
Llanddona 0 1 3 5 2 1 1| 0] O 13
Llanddyfnan 1 3 1 2 3 0 0] 0] O 10
Llaneilian 3 1 3 4 5 1 1/ 1] O 19
Llanerchymedd 4 3 1 3 3 2 0] 0] O 16
Llaneugrad 3 0 0 0 4 0 0] 0] O 7
Llanfachraeth 0 2 1 0 2 0 0, 0] O 5
Llanfaelog 0] 11 6 1 6 1 2| 0] O 27
Llanfaethlu 1 2 1 3 5 0 0] 0] O 12
Llanfair Mathafarn 2 3 4 9 3 2 1 0| O 24
Eithaf

Llanfairpwligwyngyll 0 0 4 5 4 2 0] 0] O 15
Llanfair yn Neubwll 1 7 0 3 0 0 0] 0] O 11
Llanfihangel Ysceifiog 1 2 6 2 1 0 0] 0] O 12
Llangefni 32 5 9 5 3 2 0] 0] O 56
Llangoed 1 5 5 3 1 0 1/ 0| O 16
Llangristiolus a 2 1 3 3 2 0 1 0| O 12
Cherrigceinwen

Llanidan 2 2 3 1 0 0 0] 0] O 8
Mechell 1| 13 4 1 0 3 2| 0] O 24
Moelfre 0 3 1 3 4 0 1] 0] O 12
Penmynydd 0 0 0 0 1 0 0] 0] O 1
Pentraeth 5 6 2 3 0 1 0] 0] O 17
Porthaethwy/ Menai 6 3 5 5 1 1 1| 0| O 22
Bridge

Rhoscolyn 1 0 0 2 0 0 1, 0] O 4
Rhosybol 1 1 1 3 2 4 0| 0] O 12
Rhosyr 2 6 9 8 3 1 0] 0] O 29
Trearddur 5 0 6 3 3 7 2| 0| O 26
Tref Alaw 0 2 0 2 0 3 2| 0] O 9
Trewalchmai 0 2 4 0 0 0 0] 0] O 6
Y Fali/Valley 2 1 3 2 1 0 0] 0] O 9
Cyfanswm / Total 150 | 149|130 | 119 | 80| 43| 22| 4| O 697







